
Hadith ka Lughwi aur Istilahhi Ma’ni

Hadith ke lughwi ma’ni "nayi baat" ke hain. Lafz hadith Arabi mein nayi guftagu ya waqia ke liye
istemal hota hai. Istilahhi tor par muhaddiseen ke nazdeek hadith us qoul, fi’l, tagreer ya sifat ko
kaha jata hai jis ki nisbat Nabi Akram # ki taraf ki gayi ho. Nabi Akram & ke alfaaz, aamaal, kisi
fi’l par khamoshi aur aap ke o’saaf hadith mein shaamil hain.

Qoul, Fi’'l, Taqreer aur Sifat ki Wazahat

Qoul se muraad Nabi Akram # ke wo alfaaz hain jo aap ne irshad farmaye. Fi’'l se muraad aap ke
wo aamaal hain jo sahaba ne dekhe aur humein muntakil kiye. Tagreer ka matlab ye hai ke Nabi
Akram # ke samne koi baat ya kaam kiya gaya aur aap ne is par khamoshi ikhtiyar ki, jis ka
matlab hai ke wo baat ya kaam durust tha. Sifat se muraad Nabi Akram #8 ke jismaani aur
ikhlaagi o’saaf hain jo sahaba ne bayan kiye.

Sunnat aur Hadith ka Farq

Hadith aur sunnat muhaddiseen ki istilah mein ek hi mafhoom rakhte hain, ya’ni Nabi

Akram & ke aqwaal, aamaal, tagreer aur sifaat. Haan, fugaha ke nazdeek sunnat us hukum ko
kaha jata hai jo farz aur wajib ke baraks ho. Sunnat ka matlab wo amal hai jo farz nahi lekin is par
amal karna behtar hai.

Sanad aur Matan

Hadith ke do hissay hote hain: sanad aur matn. Sanad se muraad wo silsila hai jis ke zariye hadith
humein pohanchi, ya’ni rawaion ka silsila. Matan wo alfaaz hain jo Nabi Akram #8 ne irshad
farmaye. Sanad hadith ki mustanad haisiyat ko zahir karti hai jabke matn wo asal alfaaz hain jo
Nabi Akram & se mansoob hain.

Sahabi aur Tabi’i ki Tareef

Sahabi har us musalman ko kaha jata hai jis ne Nabi Akram &8 ki zindagi mein Islam gabool kiya,
aap se mulagat ki aur Islam par hi wafaat paayi. Tabi’i wo shakhs hai jis ne sahaba ko paya, un se
mulaqat ki aur haalat-e-Islam mein wafaat paayi.

Hadith aur Khabar ka Farq

Hadith Nabi Akram #8 ke aqwaal, aamaal, tagreer aur sifaat ko kaha jata hai, jabke khabar aam
mafhoom mein kisi bhi wagia ya baat ko kaha jata hai, chahe wo Nabi Akram & se ho ya kisi aur
se.

Muhaddith aur Muarikh me Farq

Nabi & ke ahadith aur tareekhi wagiat ke liye do istilahen istimal hoti hain: Muhaddith aur
Muarikh. Muhaddith us shakhs ko kaha jata hai jo ilm-e-hadith mein mashghool rehta hai. Woh
ahadith ki tahqeeq karta hai, unhein yaad karta hai, tashreehat likhta hai, aur ahadith ki ta'leef
mein masroof rehta hai. Muarikh wo shakhs hai jo tareekhi waqgiat ko naqgl karta hai, jaise ke
anbiya, sahaba, aur tabi'een ke wagqiat aur agwal.

Asar aur Hadith me Farq

Asar ka lafz un aqwal aur afaal ke liye istemal hota hai jo Nabi # ke baad sahaba aur tabi'een ke

hain. Jab Nabi & ke baad kisi ka gawl ya amal hota hai, to usay asar kaha jata hai. Hadith Nabi &5
ke aqwal aur afaal ke liye hai, jabke asar un logon ke agwal aur afaal ke liye hai jo aap & ke baad
aaye-

Hadith ki Hujiyat

Hadith ki haisiyat Quran ki tarah hujjat hai. Jis tarah Quran par amal karna farz hai, usi tarah
hadith par bhi amal karna wajib hai. Hadith se bhi agaaid, ibaadat aur ahkaam sabit hote hain.
Quran aur hadith dono wahi hain aur dono par amal zaroori hai.Jaise Quran ke ek bhi ayat ka
inkaan karna kufar hai, waise hi,ek bhi sahih hadith ka inkar karna kufar hai.Allah ne Nabi & ke
baare mein farmaya ke aap & apni marzi ya apni taraf se koi baat nahi kehte.Jo kuch bhi aap &
farmate hain, woh Allah ki taraf se wahi hoti hai.Quran hazrat Jabril alia salam kay zariye nazil
howa aur hadith Nabi Akram & kay kay dil me dala hai.

Quran aur Hadith ka Talluqg

Nabi Akram &8 ne farmaya ke mujhe Quran diya gaya aur is ke sath is jaisi ek aur cheez ya’ni
hadith bhi di gayi. Quran aur hadith ko ek doosre se juda nahi kiya ja sakta, dono deen ki buniyad
hain.

